

Sut gall nodiadau ysgrifenedig fod o gymorth i’r arholwr (a chi)?
Gofynnwch y cwestiynau hyn i chi eich hun ac ystyriwch eich atebion yn ofalus er mwyn iddynt eich helpu i osod eich syniadau ar bapur. 
Y syniad:
· Ydy e’n ddigon da ac a ydw i wedi ei ystyried ddigon cyn penderfynu beth i’w wneud?
· Ydw i wedi archwilio pob posibilrwydd o ran defnydd neu dechneg hyd ei eithaf? 
· Ydw i wedi ystyried y raddfa?
· Ydw i wedi edrych ar y modd mae pobl eraill yn gweithio?
Fel arfer, byddwch yn dysgu mwy wrth edrych ar ffyrdd eraill o wneud pethau ac o’ch camgymeriadau eich hun. Felly, peidiwch â phoeni os bydd pethau yn mynd o chwith oherwydd mae hwn yn brofiad dysgu da – cofiwch ysgrifennu popeth, dyna’i gyd. Yn y camau cynllunio ac adolygu, gofynnwch i’ch hun beth yw’r peth gwaethaf all ddigwydd os na fydd pethau’n mynd yn ôl y disgwyl. Eto, gofynnwch rai cwestiynau i chi eich hun ac ysgrifennwch eich ymatebion:
· Ydy’r gorffeniad yn ddigon da?
· Allaf i ei wella?
· A fyddai defnydd/techneg arall yn fwy addas? Os mai cadarnhaol yw’r ateb, pa ddefnydd/dechneg fyddai’n gweithio a pham?
· Beth aeth yn dda? Pam aeth yn dda?  

· Petawn i’n gwneud hyn eto, a fyddwn yn ei wneud mewn modd gwahanol?
· Sut, beth, pam, pryd byddwn yn ei wneud yn wahanol?
· Pa syniad sy’n cynnig ei hun i’w ddatblygu’n bennaf, ac a oes diddordeb gennyf yn y syniad hwnnw?
